
Payi mu

Gaga su inu hug? Gisu ku qmita patas qabang, gnealu dowriq su o
Inglungun mu balay.

Gaga su inu hug? Nii ku mlukus tninun baga su, kneuxul baga su o
Inglungun mu balay wah!

Gaga su inu hug? Qmita ku nngalan sasaw utux pnspuan ta, Inglungun
mu balay ka gnealu su knan.

Gaga su inu hug? Paah ku bilaq ini su pstuq qmlahang kmlawa bitaq
nhdaan, spian misu ga su tluung hakaw utux, tlhulis su tmaus knan. Balay b1
Imnglung ku sunan wah!

Gaga su bi inu hug? Ida nii mniq ska Inglungan mu, ana knuwan ida
mu Inglungun bi ka suyang bi kndsan su. Saw nii o mtqiri ska luqi tunux ni
ska Inglungan mu, Imnglung ku ana bitaq knuwan.

Mgaras ku balay, Kla su ha kika “ Payi mu ™.

Kuxul mu b1 balay wah!

Lnglungun mu balay kntmaan payi mu quri utux tmninun, ana manu
o tndhuun mu ka isu, yaasa kana klgan uqun ni pnegalang o snalu baga su

kana, babaw tnukuy nami do thdagan , shdaan su, pqyuxan su, sdmlan su,

sbhuran su ni pkdakil bitaq emphpah ni mghiyi kana. Duri o nii su dmuuy
kana kneudus samat, gbhni, kuwi bbuyu ni qsurux gsilung ni yayung, bitaq
kana yyami nii o gaga suyang baga su kana.

Hngkawas nii o0 wada nami mnduwa mangal uqun ni hiyi pnegalang
paah gmpahan breenux ni ddgiyaq. Kiya o masu, payay, bunga, sari, beyluh,
srqmu, brisan, sibus, blbul, trabus, pdpajiq, hlama, siyang, ni samat, sinaw
ni gsiya mhmahun nnii o mnda huway su ni biyax su kana. Iya pstmayi
mnarux mreeru ka elealang ni saw aji uqun kuwi ka kana pnegalang.

Musa gmpah gqmpahan, mksa bbuyu, ni matas ptasan ana inu ka laqi
nami o empniqun ka djiyun dha aji mowda mksula elug. Iya pngali
lugih elug, saw mha rinah emblaiq ni mqaras sunan, tmdahu hangan su,
smtama sunan ni thmuku sunan, isu ka utux tmninun ana manu. Hngkawas
sayang ka kndsan nami o malu balay knlwaan su, gmhak nami o malu balay
nangal nami ni mttuku balay, kksa nami bbuyu o kmalu utux, biqi kkla
matas ni klwai ka Iglaqi nami, hkawas duri o sbliqi nami duri, saw nii o

mniq kska Inglungan payi mu kdjiyax.

